
ᓄᓇᕗᑦ ᑐᓐᖓᕕᒃᑯᑦ ᑎᒥᖓᑦᑕ ᑮᓇᐅᔭᑎᒍᑦ ᐃᑲᔪᖅᓯᔾᔪᑎᒃᓴᓄᑦ ᐸᐸᑦᑎᕕᖓᑦ 
ᐃᓕᖅᑯᓯᓕᕆᓂᕐᒧᑦ ᐊᒻᒪ ᒪᒥᓴᕐᓂᕐᒧᑦ ᐱᓕᕆᔾᔪᑎᒃᓴᓄᑦ 

 
ᓄᓇᕗᑦ ᑐᓐᖓᕕᒃ ᑎᒥᖓᑦ ᖁᕕᐊᓱᒃᑐᑦ ᑐᓴᖅᑎᑦᑎᔭᕆᐊᒃᓴᖅ ᓴᖅᑭᑕᐅᓂᖓᓂᒃ ᐃᓕᖅᑯᓯᓕᕆᓂᕐᒧᑦ 
ᐊᒻᒪᓗ ᒪᒥᓴᕐᓂᕐᒧᑦ ᐱᓕᕆᔾᔪᑎᒃᓴᐅᔪᑦ, ᐃᑲᔫᓯᐊᕈᑎᒃᓴᑦ ᐱᓕᕆᔾᔪᑎᒃᓴᓄᑦ ᑐᕌᖓᓪᓗᑎᒃ 
ᑮᓇᐅᔭᖃᖅᑎᑦᓯᖃᑦᑕᕐᓂᕐᒧᑦ ᐃᓕᖅᑯᓯᓕᕆᓂᒃᑯᑦ ᐊᒻᒪ ᒪᒥᓴᕐᓂᒃᑯᑦ ᐱᓕᕆᔾᔪᑎᒃᓴᕆᓂᐊᖅᑕᖏᓐᓄᑦ 
ᐃᓄᐃᑦ ᐊᑎᓕᐅᖃᑕᐅᓯᒪᔪᑦ ᓄᓇᕗᑦ ᐊᖏᕈᑎᖓᓐᓂ.  
 
ᑖᓐᓇ ᐱᓕᕆᔭᐅᔪᖅ ᑮᓇᐅᔭᖃᖅᑎᑕᐅᔪᖅ ᓄᓇᕗᑦ ᑐᓐᖓᕕᒃᑯᑦ ᐸᐸᑕᖏᓐᓂᒃ ᑐᓂᔭᐅᓚᐅᖅᓯᒪᔪᑦ 
ᐊᒥᐊᒃᑯᖏᓐᓂᒃ ᐃᓕᓐᓂᐊᕆᐊᖃᑦᑕᓚᐅᖅᓯᒪᔪᓄᑦ ᐊᑭᓕᐅᑎᐅᔪᓄᑦ ᐸᐸᑕᐅᔪᑦ ᑮᓇᐅᔭᖁᑎᖏᓐᓂᑦ ᐊᒻᒪᓗ 
ᐊᐅᓚᑕᐅᓪᓗᓂ ᓄᓇᕗᑦ ᑐᓐᖓᕕᒃ ᑎᒥᖁᑎᖓᑦᑕ ᐱᓕᕆᕕᖓᓐᓄᑦ ᐃᓄᖕᓄᑦ ᐱᓕᕆᐊᑦ ᐊᒻᒪ 
ᐱᔨᑦᓯᕈᑎᒃᑯᓐᓄᑦ 
 
ᐱᖃᐅᑕᐅᔪᓐᓇᖅᑐᑦ ᐱᓕᕆᐊᒃᓴᓄᑦ ᐊᒻᒪᓗ ᐅᓄᕐᓂᖏᑦ ᐱᔭᐅᔪᓐᓇᖅᑐᑦ 
ᐅᓄᕐᓂᖃᖅᑐᑦ ᖁᓕᓂᒃ (10-ᓂᒃ) ᓂᕈᐊᖅᑕᐅᓂᐊᖅᑐᑦ ᑐᓂᔭᐅᓂᐊᕐᓗᑎᒃ ᐅᓄᕐᓂᖅᐹᖑᔪᓐᓇᖅᑐᓂᒃ 
ᑎᑭᓪᓗᒍ $25,000, ᐱᓕᕆᔾᔪᑎᒃᓴᐅᔪᑦ ᐃᒪᐃᑦᑐᓂᒃ ᐱᓕᕆᐊᖃᖅᑎᓪᓗᒋᑦ ᐅᓄᖏᓐᓂᖅᐹᖑᓗᒍ 75%-
ᖏᓐᓄᑦ ᓄᓇᕗᑦ ᐃᓄᖏᓐᓄᑦ ᐱᔨᑦᓯᕐᓂᐊᕐᓗᑎᒃ; 

● ᒪᒥᓴᕈᑎᓄᑦ ᐱᓕᕆᔾᔪᑎᐅᓗᑎᒃ ᑭᐅᓯᓯᒪᓂᐊᕐᓗᑎᒃ ᐋᓐᓂᕐᓂᕆᔭᐅᓯᒪᔪᓄᑦ ᐊᒻᒪᓗ ᐋᓐᓂᐊᖏᑦ 
ᑭᖑᕚᕆᔭᖏᓐᓄᑦ ᐊᒃᑐᐃᓂᖃᓕᖅᑎᓪᓗᒋᑦ ᓱᕈᓯᒃᑯᕕᖕᒥ ᐃᓕᓐᓂᐊᕆᐊᖅᓯᒪᖃᑦᑕᐅᓚᐅᕐᓂᖓᓄᑦ; 
● ᐃᓕᓐᓂᐊᖅᑎᑦᑎᓗᑎᒃ ᐃᓄᐃᑦ ᐊᑐᓚᐅᖅᓯᒪᔭᖓᓂᒃ, ᐃᓕᖅᑯᓯᖓᓂᒃ, ᐅᖃᐅᓯᖓᓂᒃ ᐊᒻᒪᓗ 

ᐱᖅᑯᓯᖓᓐᓂᒃ; ᐅᕝᕙᓘᓐᓃᑦ 
● ᐃᖅᑯᓯᑐᖃᕐᓄᑦ ᐅᕝᕙᓘᓃᑦ ᓄᓇᒥ ᐊᐅᓪᓚᖅᓯᒪᔾᔪᑕᐅᓗᑎᒃ ᐱᓕᕆᔾᔪᑕᐅᓂᐊᕐᓗᑎᒃ 
 

 
ᐱᖃᑕᐅᔪᓐᓇᖅᑐᑦ ᑐᒃᓯᕋᐅᑎᓕᐅᕈᓐᓇᖅᑐᓄᑦ 
ᐅᑯᐊ ᑭᓇᒃᑯᑐᐃᓐᓇᐃᑦ, ᑲᑐᔾᔨᖃᑎᒌᖑᔪᑦ ᐊᒻᒪᓗ ᑎᒥᐅᔪᑦ ᑐᒃᓯᕋᐅᑎᓕᐅᕈᓐᓇᖅᑐᑦ ᑮᓇᐅᔭᓂᒃ 
ᐱᓇᓱᒡᓗᑎᒃ ᐱᓕᕆᔾᔪᑎᒃᓴᓄᑦ: 

● ᐃᓄᐃᑦ ᐊᑎᖃᖃᑕᐅᔪᑦ ᓄᓇᕗᒥ ᐊᖏᕈᑎᖓᓐᓄᑦ; 
● ᐃᓕᓐᓂᐊᕐᕕᐅᔪᑦ (ᐊᒃᐸᓯᖕᓂᖅᓴᐃᑦ/ᐃᓕᓐᓂᐊᕐᕕᐊᓗᐃᑦ ᐊᒻᒪᓗ ᖁᕝᕙᓯᖕᓂᖅᓴᒧᑦ 
ᐃᓕᓐᓂᐊᕐᕕᐅᔪᑦ) 
● ᐊᑎᓕᐅᖃᑕᐅᓯᒪᔪᑦ ᑮᓇᐅᔭᓕᐅᕋᓱᐊᖅᑎᐅᖏᑦᑐᓄᑦ ᑯᐊᐳᕇᓴᐅᔪᓄᑦ ᐅᕝᕙᓘᓐᓃᑦ 
ᑎᒥᓐᖑᖅᑎᑕᐅᓯᒪᔪᓄᑦ ᐃᓕᓴᕆᔭᐅᓯᒪᔪᓄᑦ (ᐱᖃᓯᐅᑎᓪᓗᒋᑦ ᐸᐃᕆᕖᑦ ᐅᕝᕙᓘᓐᓃᑦ ᐅᐸᒐᐅᔪᑦ 
ᑭᐱᓐᖑᐃᔭᕐᕕᐅᓪᓗᑎᒃ/ᖃᓪᓗᓈᑦ ᓄᓇᖓᓐᓂ); ᐊᒻᒪᓗ 
● ᐊᑎᓕᐅᖃᑕᐅᓯᒪᖏᑦᑐᑦ ᑲᑐᔾᔨᖃᑎᒌᖑᔪᑦ ᐅᓄᕐᓂᖅᓴᐅᔪᓂᒃ ᐃᓚᒋᔭᐅᔪᖁᑎᖃᖅᑐᑦ 
ᐅᕝᕙᓘᓐᓃᑦ ᐱᔨᑦᓯᖅᑐᑦ ᓄᓇᕗᑦ ᐃᓄᖏᓐᓂᒃ. 
 

 
 
ᑐᒃᓯᕋᐅᑎᓕᐅᓂᕐᒧᑦ ᑎᑎᕋᕈᑏᑦ ᐊᒻᒪᓗ ᐃᓱᓕᕝᕕᒃᓴᖏᑦ 
ᑐᓂᓯᓕᕈᕕᑦ ᑐᒃᓯᕋᐅᑎᓂᒃ, ᐅᑯᓂᖓ ᑐᓴᒐᒃᓴᓂᒃ ᐱᖃᓯᐅᔾᔨᓂᐊᖅᐳᑎᑦ; 

● ᐊᑎᖓ, ᑐᕌᕈᑎᖓ ᐊᒻᒪᓗ ᑐᓴᕆᐊᕐᕕᐅᔪᓐᓇᖅᑐᖅ ᑐᓴᒐᒃᓴᓂᒃ ᑭᓇᐅᓂᖓ ᐃᓅᑉ, 
ᑲᑐᔾᔨᖃᑎᒌᖑᔪᑦ ᐅᕝᕙᓘᓐᓃᑦ ᑎᒥᖁᑎᒋᔭᐅᔪᑉ; 



● ᓇᓗᓇᐃᖅᑎᖅᓯᒪᓗᒋᑦ ᑐᒃᓯᕋᐅᑎᕕᑦ ᐃᓗᓕᖏᑦ ᐃᓕᖅᑯᓯᓕᕆᔾᔪᑕᐅᓂᐊᖅᑐᑉ ᐅᕝᕙᓘᓐᓃᑦ 
ᒪᒥᓴᐃᓗᑎᒃ ᐱᓕᕆᔾᔪᑕᐅᓂᐊᖅᑑᑉ; 

● ᓂᕆᐅᒋᔭᐅᔪᖅ ᐳᓴᓐᑎᖏᑦ ᑐᕌᕐᕕᐅᔪᑦ ᓄᓇᕗᒥ ᐃᓄᖁᑎᖏᑦ; ᐊᒻᒪᓗ 
● ᓇᓕᖅᑯᑦᑕᖅᑕᐅᔪᑦ ᖃᔅᓯᕌᕋᔭᕐᒪᖔᑕ ᐊᒻᒪᓗ ᐊᑭᓕᐅᑕᐅᓂᐊᖅᑐᑦ; 

  
ᑐᒃᓯᕋᐅᑎᓕᐅᕈᓐᓇᕐᓂᐊᖅᑐᑦ ᐱᒋᐊᕐᓗᒍ ᒪᐃ 1 ᑎᑭᓐᓇᓱᐊᕐᓂᖓᓂ ᒪᐃ 31, 2019 ᐱᕕᖃᖁᓪᓗᒋᑦ 
ᑐᒃᓯᕋᐅᑎᓕᕈᒪᔪᑦ ᓴᓇᔪᓐᓇᕐᓂᐊᕐᒪᑕ ᐊᒻᒪᓗ ᐱᓕᕆᔾᔪᑎᒋᓂᐊᖅᑕᖏᓐᓂᒃ ᐅᐱᕐᖔᒃᑯᑦ ᐊᒻᒪᓗ ᐊᐅᔭᒃᑯᑦ 
ᑕᐃᒪᐃᑦᑐᒪᓐᓂᕈᑎᒃ.  ᓂᕈᐊᖅᓯᔨᑦ ᑲᑎᒪᔨᕋᓛᑦ ᕿᒥᕐᕈᖃᑦᑕᕐᓂᐊᖅᑐᑦ ᑐᒃᓯᕋᐅᑎᓕᐊᖑᔪᓂᒃ 
ᐊᓂᒍᕋᑖᖅᑎᓪᓗᒍ ᐅᓪᓗᖅ ᐃᓱᓕᕝᕕᒃᓴᖓ ᑐᒃᓯᕋᐅᑎᓕᐅᕐᕕᒃᓴᐅᑉ ᐊᒻᒪᓗ ᑕᐃᓐᓇ ᐱᓕᕆᐊᒃᓴᓄᑦ 
ᑲᒪᔨᐅᔪᖅ ᐃᖅᑲᓇᐃᔭᖅᑎᑦ ᑐᒃᓯᕋᑐᐃᓐᓇᕆᐊᖃᕆᓪᓗᓂ ᑐᓴᒐᒃᓴᒃᑲᓐᓂᕐᓂᒃ ᐱᔪᒪᓗᓂ ᓇᓕᐊᖕᓂᑐᐃᓐᓇᖅ 
ᑐᒃᓯᕋᐅᑎᓕᐅᖅᓯᒪᔪᒥᑦ ᐱᔭᕆᐊᖃᕌᖓᑦ. 
 
ᑮᓇᐅᔭᖃᖅᑎᑦᓯᓂᕐᒧᑦ ᐊᖏᖃᑎᒌᒍᑏᑦ 
ᑕᐃᒃᑯᐊ ᐊᖏᖅᑕᐅᔪᑦ ᑐᒃᓯᕋᐅᑎᓕᐅᖅᓯᒪᔪᑦ ᑮᓇᐅᔭᖃᖅᑎᑕᐅᓂᕐᒧᑦ ᐊᑎᓕᐅᖅᓯᔭᕆᐊᖃᕐᓂᐊᖅᑐᑦ 
ᐊᖏᖃᑎᒋᓗᒋᑦ ᐃᑲᔪᕈᑎᒃᓴᓄᑦ ᐸᐸᑦᑎᔨᐅᔪᑦ ᓇᓗᓇᐃᖅᓯᓯᒪᔪᓂᒃ ᐊᑭᓕᖅᓱᖅᑕᐅᓂᕆᓂᐊᖅᑕᖓᓄᑦ 
ᐃᓕᐅᖅᑲᖅᑕᐅᓂᐊᖅᑐᑦ ᐱᓪᓗᒋᑦ, ᑖᓐᓇ ᑐᓂᔭᐅᔪᖅ ᐱᓕᕆᐊᒃᓴᖃᕐᓂᐊᖅᑐᖅ ᑐᓂᓯᖃᑦᑕᕆᐊᖃᕐᓗᓂ 
ᑮᓇᐅᔭᓕᕆᔾᔪᑎᕕᓂᕐᓂᒃ ᐊᒻᒪᓗ ᐱᓕᕆᓚᐅᖅᑕᖏᓐᓄᑦ ᐅᓂᒃᑳᓕᐅᕐᓗᓂ ᐱᓕᕆᐊᖓᓂ 
ᐱᔭᕇᖅᓯᓯᒪᓕᖅᑎᓪᓗᒍ ᐊᒻᒪᓗ ᐊᓯᖏᓐᓂᒃ ᐅᓂᒃᑳᓕᐅᕐᓗᓂ ᐱᔨᑦᓯᕈᑎᖃᓚᐅᕐᓂᖓᓄᑦ 
ᐱᓕᕆᐊᖃᖅᑎᓪᓗᒍ ᐊᒃᑐᐊᓂᖃᖅᑐᓂᒃ. 
 
ᓇᒧᑦ ᐊᐅᓪᓚᖅᑎᑕᐅᔪᓐᓇᕐᒪᖔᑕ ᑐᒃᓯᕋᐅᑎᓕᐊᖑᔪᑦ 
ᑐᒃᓯᕋᐅᑎᓕᐊᖑᔪᑦ ᐊᐅᓪᓚᖅᑎᑕᐅᔪᓐᓇᖅᑐᑦ ᖃᕆᑕᐅᔭᒃᑯᑦ, ᑎᑎᖅᑲᕐᓂᐊᕐᕕᒃᑯᑦ ᐅᕝᕙᓘᓐᓂᑦ ᓱᒃᑲᔪᒃᑯᑦ 
ᐅᕗᖓ; 
Program Officer 
Nunavut Tunngavik Foundation  
P.O. Box 280 
Rankin Inlet, NU X0G 0C0   
 
ᑐᒃᓯᕋᐅᑎᑦ ᑐᓂᔭᐅᔪᓐᓇᕐᒥᔪᑦ ᐋᑕᐅᓗᑎᒃ ᓄᓇᕗᑦ ᑐᓐᖓᕕᒃ ᑎᒥᖓᑦᑕ ᑎᑎᕋᕐᕕᖓᓐᓄᑦ ᐅᕝᕙᓘᓐᓂᑦ 
ᓄᓇᓕᖕᓂ ᑐᓴᐅᒪᑎᑦᓯᔨᑦ ᑐᖅᑲᖅᑕᕐᕕᖏᑕ ᑎᑎᕋᕐᕕᖓᓐᓄᑦ. 
 
ᐊᐱᖅᑯᑏᑦ ᐸᖁᓇᐅᑏᓪᓗ 
ᑕᑯᒋᐊᕈᓐᓇᖅᐸᑦ ᓄᓇᕗᑦ ᑐᓐᖓᕕᒃᑯᑦ ᐃᓕᖅᑯᓯᓕᕆᓂᕐᒧᑦ ᐊᒻᒪ ᒪᒥᓴᐃᓂᕐᒧᑦ ᐱᓕᕆᔾᔪᑎᒃᓴᓄᑦ ᐊᑐᐊᒐᖅ 
ᐃᓗᓕᑯᓘᔭᖃᖅᑐᓂᒃ ᑐᓴᒐᒃᓴᓂᒃ ᐱᔪᒪᒍᕕᑦ, ᐅᕙᓂ ᐱᑐᒡᕕᖕᒥ ᑕᑯᒃᓴᐅᑎᑕᖅ www.tunngavik.com 
ᐅᕝᕙᓘᓐᓃᑦ ᐅᖄᓚᓗᑎᑦ 1-888-236-5400 ᐅᖃᕈᒪᓗᑎᒃ ᐊᑎᖃᖅᑐᒧᑦ ᐊᕐᓇᐅᔭᖅ ᑲᐅᒧᒃ, ᑖᓐᓇ 
ᐱᓕᕆᐊᒃᓴᓄᑦ ᑲᒪᔨᐅᔪᖅ. 

 

http://www.tunngavik.com/

